
SCC-11-0030
Paditési:
H (A) LKaganik.
Kundér
E Paditura:

1. OPB “Mladost”, Shtérpcé, pérfagésuar nga Agjencia Kosovare e Privatizimit,
Rr.”” Dritan Hoxha nr.55 , Lakrishté, Prishtiné.
2. KK

Dhoma e Posagme e Gjykatés Supreme té€ Kosovés pér céshtjet né lidhje me Agjenciné Kosovare
té Privatizimit (Dhoma e Posacme), Kolegji i pérbéré nga gjyqtarét Shkelzen Sylaj kryesues,
Diellza Hoxha dhe Hasim Sogojeva gjyqgtaré, pas seancés vendimmarrése té mbajtur me
27 shtator 2023, 1éshon kété:

AKTGJYKIM
1. Padia e paditésit H (A) L, refuzohet si e pabazuar.

2. Secila palé i bart shpenzimet e veta.

Rrethanat faktike dhe procedurale

Me 27 janar 2011, paditési ka paraqit padi né Dhoma e Posa¢cme (tutje DHP), kundér té
paditurave pér vértetimin e pronésisé. Paditési ka theksuar se éshté djali i tani té ndjerit AAL
cili ishte pronar i pasurive-parcelave: nr.72 né sipérfage prej 00.64.03 ha, nr. 84 me sipérfages
prej 00.02.52 ha, nr. 85 me sipérfage prej 00.11.25 ha, nr. 86 me sipérfage prej 00.20.00 ha, nr.
107 me sipérfage 00.03.23 ha, dhe ngastrés nr 108 me sipérfage prej 00,25.76 ha, né sipérfage
té pérgjithshme prej 01.26.79 ha — ZK — S K e K. Ka shtuar se né vitin 1962 organet shtetérore

té atéhershme pasuriné e babait té tij, pa bazé juridike né ményré kundérligjore e kané bartur si
pasuri shogérore né€ emér té kooperativén bujgésore ‘’Ramadan Agushi’’ né Kaganik dhe q€ me
pastaj éshté bartur né emér té paditurés se dyté pasurisé bujqésore > Mlladost’’- Shtérpcé. Si
prové ka bashkangjitur certifikatén e lindjes pér H L I&shuar me dt.23 néntor 2010, Certifikatén
e vdekjes A L léshuar me dt 18 janar 2011, fletén poseduese I&shuar me dt. 22 néntor 2010. | ka
propozuar gjykatés gé padiné e tij ta aprovoj si té bazuar.

Me 14 shkurt 2011, gjykata me urdhér ka kérkuara nga paditési, gé té dorézoj vendimin e
trashégimise.

Me 07 mars 2011, paditési ka dorézuar njé parashtrese, pérmes se cilés e ka njoftuar gjykatés se
ai, ka iniciuar procedure ligjore pér shqyrtimin e trashégimise.

Me 09 korrik 2015, gjykata e ka dérguar padingé e paditésit tek té paditurat né ményré gé té ato
té parashtrojné mbrojte né padi.

Me 21 korrik 2015, e paditura AKP ka ushtruar mbrojtje né padi, ku ka theksuar se kundérshton
né térési kérkesépadingé e paditésit, duke shtuar se padia e paditésit nuk pérmban bazén ligjore,
mbi té cilén do té mbéshtetej padia e tij. Po ashtu e paditura ka theksuar se paditési nuk ka
legjitimitet aktiv t& palés né proceduré, megé i njéjti nuk ka prezantuar aktvendimin e
trashégimisé. E paditura né mbrojtjen e saj i éshté referuar edhe nenit 268 té Ligjit té Punés sé
Bashkuar, i cili &shté i aplikueshém né bazé té Rregullores se UNIMIK-ut numér 1999/24 pér
ligjin né fugi né Kosové, me té cilén parashihet se “nése palujshmeria éshté bere mjete ne
pronésiné shogéroré pa bazé juridike, kthimi i saj mund té kérkohet né afat prej 5 (pesé) vjetésh
duke e filluar nga dita e njoftimit kurse me se voni né afat prej 10 (dhjete) vjetésh”. Késhtu qé
né kété bazé juridike éshté parashkruar kérkesa e palés padités pér té kérkuar kthimin eventual
té palujshmerisé né procedure gjyqgésore.

E paditura i éshté referuar edhe njé aktgjykimi t¢ DHPGJS-se me numér SCC-09-0098 ku i éshté
refuzuar padia e njé personi po me kété bazé juridike. Gjithashtu i ka propozuar gjykatés gé
padiné e paditésit ta refuzoj si té pa bazuar.

Me 03 gusht 2015, edhe e paditura Komuna e Kacanikut ka parashtruar mbrojtje ndaj padisé sé
paditésit duke theksuar se né bazé té hulumtimeve té historikut lidhur me palujshmeriné té cilin
e kérkon paditési ka hasur né dokumentacion se me vendimin e Késhillit Popullor t&¢ Komunés
se Kacanikut numér 1033 té datés 25 prill 1962 paraardhési i paditésit ishte shpallur uzurpues i
pronés shogérore. | ka propozuar gjykatés ge ta refuzoj padiné e paditésit si te pa bazuar.

Me 27 gusht 2015, gjykata me urdhér i ka dérguar mbrojtjen e té paditurave paditésit né ményré
gé paditési t¢ mund té parages pérgjigje ndaj mbrojtjeve, mirépo paditési nuk ka parashtruar
pérgjigje.

Me 13 shtator 2023, gjykata mbajti seance dégjimore né kété c¢éshtje juridike, ku paditési dhe té

paditurat ishin prezent né seancé. Edhe né seancén dégjimore dhe né fjalén e tyre pérfundimtare
palét deklaruan se mbesin né tersi prané pretendimeve té tyre té paragitura si me herét.

Pér detaje tjera referimi béhet tek dosja e léndés.

Arsyetimi Ligjor

Padia e paditésit refuzohet si e pa bazuar pér shkak té mungesés sé legjitimitetit aktiv.

Né bazé té nenit 2.4 dhe nenit 77.1.1.1 té Ligjit Nr.06-L-086 t&¢ Dhomés sé Posacme té Gjykatés
Supreme té Kosovés pér céshtjet gé lidhen me Agjenciné Kosovare té Privatizimit (né tekstin e
métejmé Ligji pér Dhomén e Posagcme), gjykata zbaton dispozitat procedurale té kétij ligji.

Né rast té njé kérkese padi né lidhje me té drejta mbi njé pasuri té trashéguara si¢ pretendon
paditési, Gjykata duhet té shqyrtoj edhe ex officio nése té gjithé trashégimtaret jané té
pérfagésuar. Por tek ky rast edhe e paditura e kontestuar legjitimitetin aktiv gé nga fillimi dhe
paditési nuk e ka provuar até. Aktvendimi i trashégimisé éshté i vetmi dokument pér té treguar-
déshmuar né ményré té mjaftueshém pozitén e trashégimtaréve.

Gjykata me urdhrin e datés 14 shkurt 2011, kérkoj nga paditési gé té dorézojé vendimin e
trashégimisé, né ményré gé té déshmohet legjitimiteti aktiv i palés né proceduré, i cili éshté
veprim i para procedurale qé gjykata duhet ndérmerr para se té shkohet né céshtjen kryesore.
Gjykata pérmes urdhrit e njoftoj paditésin pér pasojat né rast t€ mos pérmbushjes sé urdhrit.
Mirépo megé paditési me dt. 07 mars 2011, dorézoj njé parashtrese, pérmes se cilés e njoftoj
gjykatén se ai ka iniciuar procedure ligjore pér shqyrtimin e trashégimisé, gjykata vazhdoj me
procedurén e shkruar né ményré gé paditésit ti jepet kohé e mjaftuar pér ta shqyrtuar trashégimin,
por ai pérséri nuk e provoj legjitimitetin aktiv.

Megjithaté edhe pse paditési nga viti 2011, nuk prezantoj aktvendimin e trashégimisé, gjykata
padiné e paditésit nuk e hodhi poshté si té papranueshme dhe thirri palét né seance dégjimore
duke i dhen edhe njé mundési paditésit gé ta prezantoj aktvendimin e trashégimisé, por paditési
pérséri déshtoj ta dorézoj até. Ai madje as né seancé nuk kérkoj shtyrjen e seancés pér ta
siguruara aktvendimin e trashégimisé. Parashtresa e paditésit e dorézuar me dt. 25 shtator 2023,
pér dhénin e afatit shtesé pér té dorézuar aktvendimin e trashégimisé éshté e papranueshme, pasi
gé kjo parashtresé éshté dorézuar pasi éshté mbyllur seanca dégjimore dhe ka pérfunduara
procedura me shkrim dhe ajo verbale. Si¢ edhe arsyetuam mé larté paditési kishte mundési gé ta
dorézoj aktvendim e trashégimisé gé nga dt. 14 shkurt 2011, kur gjykata me urdhér ka kérkoj
nga ai, por ai zgjodhi té mos e béjé kété as deri né pérfundimin e seancés pérmbyllése.

Po ashtu gjykata nénvizon se paditési edhe me parashtresén e dt. 07 mars 2011, e kishte njoftuar
gjykatés se ai kishte iniciuar procedure ligjore pér shgyrtimin e trashégimisé, mirépo ai asnjéheré
nuk i dorézoj gjykatés aktvendimin e trashégimisé, andaj kérkesa e tillé e paditésit éshté jo
serioze dhe si e tillé e papranueshme, aq me tepér kur edhe nenin 9.1 i ligjit t¢ DHPGJS, obligon
gjykatén gé té léshoj Aktgjykim brenda afatit prej pesémbédhjeté (15) ditésh nga dita e
pérfundimit té procedurave me shkrim dhe asaj verbale.

Certifikata e vdekjes pér paraardhésin e tij dhe certifikata e lindjes sé paditésit, nuk jané déshmi
gé e zévendésojné aktvendimin e trashégimisé. Gjykata konstaton se déshmité e dorézuara nga
paditési né bazé té nenit 171.1 lidhur me 178.1 té ligjit t€ Procedurés jo kontestimore, nuk jané
té mjaftuara pasi qé né bazé té kétyre dispozitave kérkohet aktvendimi i trashégimisé.

Kjo tashmé rezulton se paditési nuk e ka déshmuar faktin se ai éshté trashégimtar dhe i vetmi
trashégimtar té paraardhésit té tij té ndjerit A A L. Gjykata nuk mundet thjesht té supozojé se
késhtu éshté gjendja dhe kjo nuk déshmohet me déshmi vdekjeje, certifikatén e vdekjes apo
certifikaten e lindjes, por kjo duhet té déshmohet me aktvendimin e trashégimisé.

Meqé paditési nuk e ka provuara legjitimitetin aktiv sepse trashégimia nuk éshté déshmuar,
paditési duke marré parasysh se njé dité do té déshmojé pozitén e tij si trashégimtaré me ané té
aktvendimit té trashégimisé, ai mund té paragesin njé padi té re.

Andaj né bazeé té té lartcekurave dhe né pajtim me nenet 54.1 té Ligjit pér Dhomén e Posagme u
vendos si né dispozitiv té aktgjykimit.

Shpenzimet Gjyqgésore

Né bazé té nenit 62.5 té Ligjit pér Dhomén e Posagcme secila palé do ti mbulojé shpenzimet e
veta.

Késhillé juridike:

Kundér kétij aktgjykimi mund té parashtrohet ankesé me shkrim né Kolegjin e Apelit t& Dhomés
sé Posagme brenda 15 ditéve nga pranimi i kétij aktvendimi. Ankesa duhet té dorézohet né bazé
té nenit 9.6 té Ligjit pér Dhomén e Posagme.

Shkelzen Sylaj, Gjyqgtar Kryesues
Diellza Hoxha, Gjyqtare

Hasim Sogojeva, Gjyqgtar

